
  

ᐱᕙᓪᓕᐊᔪᖅ ᓴᖅᑭᑕᐅᔪᑦ 

ᓄᓇᕗᑦ ᒐᕙᒪᖓᑦ ᐊᒻᒪᓗ ᓄᓇᕗᒻᒥ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᖏᑦ ᐊᑎᓕᐅᖅᐳᑦ ᓄᑕᒥᒃ ᐃᖃᓇᐃᔭᖅᑎᓄᑦ 

ᐊᖏᖃᑎᒌᒍᑎᒥᒃ 

ᐃᖃᓗᐃᑦ, ᓄᓇᕗᑦ (ᒫᔾᔨ 12, 2026) − ᓄᓇᕗᑦ ᒐᕙᒪᖓᑦ ᐊᒻᒪᓗ ᓄᓇᕗᒻᒥ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᖏᑦ (NEU) ᐊᑎᓕᐅᖅᐳᑦ ᓄᑖᒥᒃ ᐃᖅᑲᓇᐃᔭᖅᑎᓄᑦ ᐊᖏᖃᑎᒌᒍᑎᒥᒃ. 

ᓄᑖᖅ ᐊᖏᖃᑎᒌᒍᑎ, ᐊᑐᕐᓂᐊᖅᑐᖅ ᐅᑐᐱᕆ 1, 2024−ᒥᑦ, ᓯᑎᐱᕆ 30, 2028−ᒧᑦ, 

ᐋᔩᖃᑎᒌᖕᓂᒃᑯᑦ ᐱᒋᐊᓚᐅᖅᑐᖅ ᐅᑭᐊᒃᓵᒃᑯᑦ 2024-ᒥᑦ.  

"ᓯᕗᓪᓕᐅᑎᔪᒪᔭᕗᑦ ᑲᔪᓯᑎᑦᑎᔪᒪᓪᓗᑕ ᐊᑐᖅᑕᐅᓪᓚᕆᒋᐊᓕᖕᓂᒃ ᐱᔨᑦᑎᕋᐅᑎᓂᒃ ᓄᓇᕗᒻᒥᐅᓄᑦ 

ᐃᑲᔪᖅᑐᐃᓗᑕᓗ ᓴᙱᔪᓂᒃ ᐱᓕᕆᓪᓚᕆᒍᒪᔪᓂᓪᓗ ᐃᖅᑲᓇᐃᔭᖅᑎᓂᒃ," ᐅᖃᖅᑐᖅ ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐋᓂ ᑕᑦᑐᐃᓂ. "ᑖᓐᓇ ᐊᖏᖃᑎᒌᒍᑎ ᑕᑯᒃᓴᐅᑎᑦᑎᕗᖅ ᐊᔾᔨᒌᒃᑐᒥᒃ 

ᐊᑐᖅᑕᐅᓇᔭᖅᑐᒥᒃ ᓴᙱᒃᑎᒋᐊᖅᑎᑦᑎᓪᓗᓂᓗ ᑐᑭᓯᐅᒪᖃᑎᒌᖕᓂᕐᒥᒃ, ᐱᕕᒃᓴᖃᖅᑎᑦᑎᓪᓗᓂ 

ᐅᕙᑦᑎᓐᓂᒃ ᓯᕗᒻᒧᐊᒃᑎᑦᑎᓂᕐᒥᒃ ᓄᓇᕗᑦ ᒐᕙᒪᖓᑕ ᐱᔭᒃᓴᕆᔭᖏᓐᓂᒃ ᖁᓱᙱᓪᓗᑕ."  

"ᐅᒃᐱᕈᓱᒃᐳᒍᑦ ᓄᑖᖅ ᐃᖅᑲᓇᐃᔭᖅᑎᓄᑦ ᐊᖏᖃᑎᒌᒍᑎ ᒪᓂᒪᑎᑦᑎᓂᐊᕐᒪᑦ 

ᐋᖅᑭᒋᐊᕈᑎᒃᓴᑦᑎᐊᕙᖕᓂᒃ ᐃᑲᔫᑎᓂᓪᓗ ᓄᓇᕗᑦ ᒐᕙᒪᖓᓂ ᐃᖅᑲᓇᐃᔭᖅᑎᓄᑦ," ᐅᖃᖅᑐᖅ 

ᔭᐃᓴᓐ ᕌᑲᓐ, ᐊᖓᔪᖅᑳᖅ ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ. "ᖁᔭᓕᔪᒪᕙᒃᑲ 

ᐋᔩᖃᑎᒌᒃᑎᕗᑦ ᑕᒪᕐᒥᑦᑎᐊᕐᓗ ᓄᓇᕗᒻᒥ ᐃᖅᑲᓇᐃᔭᖅᑎᑦ ᑲᑐᔾᔨᖃᑎᒌᓄᑦ ᐃᓚᒋᔭᐅᔪᑦ 

ᐃᑲᔪᖅᑐᐃᓂᖏᓐᓄᑦ ᐃᓚᐅᓪᓗᑎᒡᓗ ᐱᓕᕆᐊᖑᓂᓕᒫᖓᓂ." 

ᐊᑎᓕᐅᖅᑕᐅᓂᖓ ᓄᑖᖅ ᐃᖅᑲᓇᐃᔭᖅᑎᓄᑦ ᐊᖏᖃᑎᒌᒍᑎ ᓯᕗᒻᒧᐊᒍᑕᐅᕗᖅ 

ᑲᑐᔾᔨᖃᑎᒌᒃᑲᓐᓂᕐᓂᕐᒧᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪᓗ ᓄᓇᕗᒻᒥ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᖏᓐᓄᑦ. ᓴᙱᒃᑎᒋᐊᖅᑎᑦᑎᒃᑲᓐᓂᖅᖢᓂ ᐊᖏᖅᓯᒪᓂᖏᓐᓂᒃ ᐱᓕᕆᖃᑕᐅᔪᓕᒫᑦ 

ᐱᔨᑦᑎᕋᑦᑎᐊᕈᒪᓪᓗᑎᒃ ᓄᓇᕗᒥᐅᓄᑦ.  

### 

  



ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ, www.gov.nu.ca.  
News releases are available in Inuktitut, English, Inuinnaqtun and French on www.gov.nu.ca.  
Tuhaqtaghatittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

ᐱᕙᓪᓕᐊᔪᓂᑦ ᖃᐅᔨᒋᐊᕐᕕᒃᓴᑦ:  

ᐊᐅᒪ ᐊᐅᑲᔅ 

ᐊᐅᓚᑦᑎᔨ, ᑐᓴᒐᒃᓴᓕᕆᔨᒃᑯᓐᓄᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ 

867-975-6292 

iarkus@gov.nu.ca 

ᒥᐅᕈ ᔭᒫᓪ  

ᑐᓴᐅᒪᔪᓕᕆᔨ  

ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ  

867-979-4209 ᓇᕿᒃᑲᓐᓂᕐᓗᒍ. 8 

meral@neu.ca 

